
8.1. Рақобатли устунликни интеграл баҳолаш методикаси

Агар Ўзбекистоннинг рақобат жиҳатдан устунликларини таҳлил қиладиган бўлсак, қуйидагиларни алоҳида ажратиш мумкин: 
1) мамлакат сиёсий ва ҳуқуқий тизимининг барқарорлиги; 
2) инсонни ривожлантиришга (таълим, соғлиқни сақлаш, ижтимоий эҳтиёжларга) катта қўйилмалар; 
3) аҳоли ҳаёт кечиришининг узоқлиги; 
4) меҳнат ресурсларининг рақобатбардошлиги; 
5) мамлакат аҳолиси таълим даражасининг юқорилиги.
Юқорида айтиб ўтилганидек, қиёсий устунликларга эга бўлиш билан бирга республика миллий иқтисодиётининг рақобат жиҳатдан (қўлга киритилган) устунликларини ҳам ривожлантириш зарур. Мазкур ҳолатда иқтисодиётнинг рақобатбардошлигини ошириш мақсадида қуйидаги омилларга асосий эътиборни қаратиш лозим, хусусан: мамлакат сиёсий ва ҳуқуқий тизимининг барқарорлиги, меҳнат ресурсларининг рақобатбардошлиги ва мамлакат аҳолиси таълим даражасининг юқорилиги.
Шундай қилиб, мамлакатнинг рақобат жиҳатдан устунликларини ишлаб чиқаришнинг асосий омилари: табиий ресурслар, арзон ишчи кучи ва мамлакат мавқеи ва ҳудуди билан белгиланадиган қулайликлар ҳисобидан шакллантириш мумкин, ана шунда ушбу устунликла биз Ўзбекистонда уларнинг мавжудлигини кузатган омилларнинг қиймати билан белгиланади.
Бундан ташқари республиканинг рақобат жиҳатдан устунликлари унда сармоя энг яхши технологиялар, лицензия ва ноу-хауга инвестиция қилинадиган фаол инвестиция сиёсатига асосланиши мумкин, шу билан бирга, мазкур технологиялар мамлакат ичида доимий равишда такомиллашиб боради. Сармоянинг иқтисодиёт ичида сафарбар қилиниши, капитал қўйилмалар ҳажмининг ўсиши омилларнинг такомиллашувига (инфратузилманинг ривожланишига, меҳнат ресурслари сифатининг яхшиланишига) олиб келади.
Ўзбекистон иқтисодиётининг рақобат жиҳатдан устунликлари инновацияга таяниши мумкин, бу яқин ўн йилликларда республика миллий хўжалигини ривожлантиришнинг истиқболли йўналиши ҳисобланади ва у миллий иқтисодиёт рақобатбардошлигининг ички салоҳиятини ўз ичига олади. Ушбу ҳолатда мамлакат технологияларининг ривожланиши ва жорий этилиши юз беради ҳамда, энг асосийси, корхоналар (фирмалар) глобал стратегияларни ишлаб чиқишни бошлаб, чет элда кенг кўламли инвестицияларни амалга оширади.
Рақобатли устунликни интеграл баҳолашда: тизимли, комплекс ва норматив ёндашувларни қўллаш мақсадга мувофиқ ҳисобланади.
Рақобатли устунликни интеграл баҳолашнинг тизимли ёндашув позициясида тизимни ички тузилиши ва ташқи омилларини алоҳида баҳолаш талаб қилинади.
Комплекс ёндашувда қуйидаги омилларни ҳисобга олиш талаб этилади:
- техник (чиқарилаётган маҳсулотни ва ишлаб чиқаришни техник даражаси);
- ҳуқуқий (демократик ўзгаришларни стабиллиги);
- бозор (бозор салоҳияти, рақобат кучи, очиқлиги, маркетинг) илмий (илмий ёндошувни кўламини кенглиги ва чуқурлиги, иқтисодий қонунларни таҳлилини чуқурлиги);
- иқтисодий (рентабеллик, барқарорлик, ресурслар билан таъминланганлигини, молиявий инструментлари) ташкилий (ишлаб чиқаришни ташкил этиш, меҳнатни ташкил этиш ва менежмент, логистика, бозор инфраструктурасини ташкил этиш);
- психологик ва рақобатбардошликни таъминлашнинг бошқа жиҳатлари.
Баҳолашда норматив ёндашувни қўлланилиши аниқ омилларни мониторинги ва нормаллаштиришни ташкил этишни талаб этади.
Рақобатбардошликни баҳолаш аниқ истеъмолчини аниқ товарга реакциясини охирги натижаси бўйича амалга оширилади, рақобат устунлигини баҳолаш эса инвестициялашнинг бошланғич босқичида, бизнесни бошланишида иннавацион ва инвестицион лойиҳаларни техник-иқтисодий асослашда амалга оширилади. Рақобатли устунликни кейинги мониторингини амалга ошиши ишлаб чиқариш жараёни босқичида ва товарни сотишгача бўлган логистикасида амалга оширилади. Шунинг учун асосланган қаттиқ ва тартибни сиёсат олиб бориш муҳимдир. Ушбу сиёсатни амалга ошириш методлари бўлиб, ҳисобга олиш, таҳлил, рақобатли устунликни баҳолаш ва нормаллаштириш ҳисобланади.
Лойиҳалаштириш босқичида.
Масалан: товарнинг рақобатли устунлигини интеграл баҳолаш қуйидаги формула орқали аниқланади: 

б ерда: аниқ товарнинг рақобатли устунлигининг интеграл кўрсаткичи;
i=1, 2,..., n-аниқ товарнинг рақобатли устунлик номери;
J=1, 2,..., m-i-товарнинг рақобатли устунлиги омилининг номери;
αi- I-рақобатли устунликнинг обрўси,
Ʃαi=1 - i-рақобатли устунликнинг j- омилнинг обрўси,
Ʃβij=1 - j-рақобатли устунликнинг i- омилнинг обрўси,
 - i-рақобатли устунликнинг нисбий ёки норматив аҳамияти;
Фij - i-рақобатли устунликнинг j-омилини нисбий ёки норматив аҳамияти.

8.2. Корхоналарни рақобатбардошлигини баҳолаш механизми

Мамлакатнинг рақобатбардошлигини баҳолаш бу мамлакатнинг рақобатбардошлиги эркин ва ҳалол рақобат шароитида мамлакатнинг жаҳон бозори талабларини қондирувчи товарларни ишлаб чиқариш ва хизматлар кўрсатиш қобилияти сифатида таърифлаш мумкин.
Мамлакатнинг рақобатбардошлик кўрсаткичи, биринчи галда мамлакатнинг жаҳон бозоридаги мавқеини тавсифловчи, шунингдек, товар ва товар ишлаб чиқарувчининг ҳамда тармоқнинг рақобатбардошлигини бирлаштирувчи умумий кўрсаткич ҳисобланади.
Мамлакатнинг рақобатбардошлигини баҳолаш учун дастлаб ахборотни йиғиш ва унинг ишончлилигини текшириш, сўнгра кейинги босқичда мамлакат унга интилиши лозим бўлган рақобатбардошлик даражасининг меъёрларини белгилаш зарур. Ушбу ҳолатда биз миллий иқтисодиётнинг рақобатбардошлигини ошириш учун қайси йўналишда иш олиб бориш лозимлигини аниқлаш мақсадида жаҳондаги энг яхши ҳисобланган меъёрларни  кўзда тутишни тавсия этган бўлар эдик.
Корхонанинг рақобатбардошлигини баҳолаш учун илмий ёндашувларни Қўллаган ҳолда унинг ҳолатининг ялпи ташҳисини амалга ошириш зарур.
Корхона ишлаб чиқариш фаолиятининг ташҳиси ёки вазият таҳлили-корхона турган вазиятни аниқлаб берувчи, яъни унинг ишлаб чиқариш, хўжалик ва молиявий фаолиятининг бутун жараёнига таъсир кўрсатувчи ҳолатларни белгилаб берувчи биринчи таҳлил тури.
Ташхис мақсади-корхона умумий иқтисодий маконда эгаллаб турган ўринни, унинг жорий ишлаб чиқариш имкониятларини, истеъмол қилинадиган меҳнат, моддий-техника ва молиявий ресурсларни аниқлашдан иборат.
Ташхис вазифаси-корхона стратегияси, яъни олдинга қўйилган мақсадларга эришиш йўлларини белгилаб берувчи асосий омилларни акс эттиришдан иборат:
1. Қўлланиладиган илмий ёндашувлар ва бошқарув усулларининг сони ва чуқурлиги нуқтаи назаридан бошқарув тизимининг кузатуви сифатини таҳлил қилиш.
2. Тизимнинг чиқиш компонентларини, яъни ташкилот стратегиясининг сифатини таҳлил қилиш, унингички заиф ва кучли томонлари, ташқи таҳдидлар ва имкониятлардан келиб чиқиб мақсадни аниқлаштириш “SWOT-таҳлил” фирманинг заиф ва кучли томонларини ҳамда унинг ташқи имкониятлари ва таҳдидларни (ЗКИТ) баҳолашдан иборат. ЗКИТ таҳлил компания ички имкониятлари (унинг заиф ва кучли томонлари) ҳамда ташқи муҳитнинг (қисман имкониятлар ва таҳдидларда ўз аксини топади) стратегик мослиги тамойилига асосланади.
3. Ташкилот чиқишидаги асосий рақобатчилар фаолият кўрсатишининг рақобатбардошлиги, самарадорлиги ва барқарорлиги, ташқи таҳдидлар ва имкониятлар, рақобатчиларнинг ички кучли ва заиф томонлари.
4. Тармоқда рақобат қонуни, монополияга қарши қонун ҳужжатлари амал қилиши механизми, тармоқда рақобат шакли (таркиби) ва кучининг таҳлили.
5. Ташкилотга ижобий ва салбий таъсир кўрсатувчи мамлакат макро муҳити омиллари ва мазкур минтақа (шаҳар) инфратузилмасининг таҳлили.
6. Тизимга киришда рақобат қонуни, монополияга қарши қонун ҳужжатлари амал қилиши механизми, ташкилот етказиб берувчилари ўртасида рақобат кучининг таҳлили.
7. Бошқарув тизимининг бошқариладиган кичик тизими сифатини товарлар сифати ва ресурс талаб қилиши, уларга сервиснинг сифати, бозор инфратузилмаси, фаолиятнинг ушбу йўналишлари самарадорлиги таҳлилини таш кил қилиш ва уларни яхшилаш чора-тадбирларини шакллантириш кўрсаткичлари тизимини шакллантириш нуқтаи назаридан таҳлил қилиш.
8. Ташкилотни бошқариш тизимининг бошқарувчи кичик тизимларини стратегик ва тактик бошқарув қарорларини ишлаб чиқиш ва амалга ошириш бўйича ходимларни бошқариш нуқтаи назаридан таҳлил қилиш.
9. Стратегик маркетинг, инновацион ва ишлаб чиқариш менежменти, тактик маркетинг тизимида алоқалар таркиби, мазмуни ва сифатини таҳлил қилиш,унинг заиф ва кучли томонларини аниқлаш.
10. Ишлаб чиқариладиган товарлар, янгиликлар ва бажариладиган хизматлар, ходимлар ва технологиялар, умуман, ташкилотнинг рақобатбардошлигини таҳлил қилиш: ишлаб чиқариш ва рақобат реакцияси, ритмиклик; нуқсонсизлик; моделларни алмаштиришнинг қайишқоқлиги; меҳнат қилишга ундаш; меҳнат муносабатлари; ишчи кадрлар малакаси; захираларни бошқариш; моддий-техник таъминот; маҳсулотларни омборларга жойлаштириш ва тақсимлаш.
11. Ресурслардан фойдаланиш самарадорлиги ва ишлаб чиқариш рентабеллигини таҳлил қилиш.
12. Ташкилот фаолият кўрсатишининг барқарорлигини таҳлил қилиш.
13. Товарлар рақобатбардошлиги, улар асосида ташкилот стратегиясини ишлаб чиқиш учун унинг фаолият кўрсатиши самарадорлиги ва барқарорлигининг стратегик ва тактик омилларини белгилаш.

8.3. Корхоналарни рақобатбардошлигини ташкил этишнинг асосий тамойиллари

Корхоналарда шакллантирилган капиталларнинг хусусий, қарз ёки асосий ва айланма ёки доимий ва ўзгарувчан турларга ажратишимиздан каттъий назар улар такрор ишлаб чиқариш жараёнида ўзлуксиз равишда айланади.
Корхона ишлаб чиқариш-хужалик фаолиятида ишлаб чиқариш фондлари ва ноишлаб чиқариш фондларидан фойдаланилади. Ишлаб чиқариш фондларининг 3 шакли: ишлаб чиқариш, пул ва товар фондлари мавжуд. Барча турдаги фондларнинг умумий вазифаси ишлаб чиқариш ва такрор ишлаб чиқаришни таъминлашдан иборат, шунинг учун ҳам уларни ишлаб чиқариш фондлари деб аталади.
Асосий фондлар баланс, қайта тикланиш (қайта баҳолашни ҳисобга олган ҳолда) ва қолдиқ қиймати бўйича кўрсатиб берилади. Бу уларнинг эскирганлик даражасини баҳолаш ва қайта баҳолашнинг таъсирини аниқлашга имкон беради. Амортизация қуйидаги моддалар бўйича кўрсатилади: амортизация йили давомида таннарх таркибидаги ҳисобланган суммалар, шунингдек, тезлаштирилган механизм тартибидаги амортизациялар асосий фондлар алоҳида турлари бўйича капитал ремонт харажатлари кўрсатилади.
Асосий воситалар ҳисобланмайдиган бошқа таҳлил қилинадиган активлар қаторига тугалланмаган қурилиш, эскириш қиймати билан номоддий активлар ва бошқалар киритилади. Молиявий менеджментнинг асосий вазифаси асосий маблағлар таҳлил кўрсаткичларига уларни ўзгариш динамикасига асосланган ҳолда уларни молиялаштиришнинг устивор йўналишини аниқлаш ҳисобланади.
Корхоналарда жорий активларни бошқариш активларни бошқариш тизимининг муҳим бўғинларидан бири саналади. Жорий активлар кўп ҳолларда айланма маблағлар ёки айланма капиталлар деб ҳам юритилади. Умуман олганда корхоналарнинг айланма маблағлари-бу корхонанинг жорий активларига кўйилган капиталларнинг қисми ҳисобланади. 
Корхоналарда айланма маблағларини бошқариш айланма маблағларнинг айланиши, самарадорлик кўрсаткичларини молиявий баҳолаш кўрсаткчилари асосида аниқланади. Бундай кўрсаткичлар тизимига қуйидагилар киритилади:
- Хом ашё ва материалларнинг айланувчанлиги;
- Кредиторлик қарзларининг айланувчанлиги;
- Тайёр маҳсулотнинг айланувчанлиги;
- Дебиторлик қарзларининг айланувчанлиги;
- Пул маблағларининг айланиш даври.
Молиявий менджментнинг бошқарув қарорларни қабул қилиш учун зарурий бўлган бундай кўрсаткичлар тизимини ҳисоблаш учун ахборотлар манбаи сифатида корхонанинг баланс маълумотлари ва молиявий ҳисоботлар тўғрисидаги ҳисобот маълумотларидан фойдаланилади. Айланма капиталларнинг элементлари узлуксиз равишда ишлаб чиқариш соҳасида муомала соҳасига ўтади. Айланма капиталларнинг бир қисми доимий равишда ишлаб чиқаришда бўлади (ишлаб чиқариш заҳиралари, тугалланмаган ишлаб чиқариш, тайёр маҳсулот), бошқа қисмлари эса-муомала соҳасида бўлади (юклаб жўнатилган товарлар, дебиторлик қарзлари, пул маблағлари, қимматбаҳо қоғозлар). Шунинг учун корхоналарнинг айланма капиталларининг таркиби ва миқдори нафақат ишлаб чиқариш билан балки муомала соҳаси учун ҳам мос келиши лозим.
Молиявий бошқарув тизимининг ўзига хос хусусиятлари корхоналардаги такрор ишлаб чиқариш жарағнининг узлуксиз равишда давомийлигини таъминлаш учун зарурий айланма маблағлар миқдорини аниқлаш ва айланма маблағларга бўлган молиявий эхтиёжни таъминлашнинг оптимал вариантлари бўйича молиявий қарор қабул қилиш ҳисобланади. Айланма маблағларнинг умумий салмоғида қарз маблағларининг улуши сезиларли даражани ташкил қилиши мумкин. Аксарият мамлакатларда айланма маблагларнинг таркибидги хусусий ва қарз маблагларининг ўртача даражалари мавжуд. Масалан, Россияда уларнинг нисбатлари-50/50, АҚШда- 60/40, Японияда- 30/70 ўртача нисбатлар мавжуддир. 
Корхонанинг ўз айланма маблағларини ташкил қилиш манбалари қуйидагилардан иборат:
- дастлаб корхонанинг ташкил бўлиши вақтида унинг ўз маблағлари бўлиб, улар ўз аксини корхонанинг устав фондида топади.
- хўжалик юритиш жараёнида: а) корхонанинг олган фойдаси ҳисобига; б) агар корхонанинг олган фойдаси етарли бўлмаса, у ҳолда банк кредити ҳисобига; в) айланма маблағларни ташкил қилишнинг ўзига хос манбаларидан бири-барқарор пассивлардир. Корхона айланма маблаглари таркибига «барқарор пассивлар» туркумига киритиладиган қисми ҳам шартли равишда тенглаштирилади. 
Барқарор пассивларга қуйидагилар киритилади: ишчи ва хизматчиларнинг иш хақи бўйича доимо ўтиб турадиган қарзлар; келгуси давр харажатлари ва тўловларни қоплаш резервлари ва х.з. Корхонанинг молиявий ҳолатини таҳлил қилиш корхонанинг ўз маблағлари ва уларга тенглаштирилган маблағларни аниқлашдан бошланади. Ўз ва унга тенглаштирилган маблаглар (баланс пассивининг 1 бўлими) манбаларининг умумий суммасига барқарор пассивларнинг нормативи доираси бўйича бўлган суммаси қўшилиб асосий фондлар ва оборотдан ташқари активлар (баланс активининг 1 бўлими) қиймати чиқариб ташланади. Ўз айланма маблағларини норматив доирасида сақлаш кўрсаткичи корхона хўжалик фаолияти ва молиявий ҳолатининг барқарорлигини баҳолаш учун катта аҳамиятга эга. Ўз айланма маблағлари мунтазам равишда етишмайдиган корхоналарга тижорат банклари томонидан кредит билан таъминлашдан маҳрум этишга қадар чоралар қўллаш масаласи қўйилиб, улар ночор корхоналар қаторига киритилади.

8.4. Ўзбекистон Республикаси корхоналарида молиявий ҳисоботларни ташкил қилиш ва юритишнинг ҳуқуқий-меъёрий асослари

Ўзбекистон Республикасида жамият тараққиётининг барча жабҳаларида, энг аввало, иқтисодий соҳада ислоҳотларни янада чуқурлаштириш ва эркинлаштириш борасида аниқ дастур ишлаб чиқилган. Бу дастурни жорий этишдан кўзланган асосий мақсад-Ўзбекистоннинг демократик ва бозор ислоҳотларини амалга ошириш, жаҳон ҳамжамиятига кенг интеграциялашуви ва барқарор олға бориши учун мустаҳкам замин яратишдир. Бу республика иқтисодиётида фаолият юритаётган барча соҳа корхоналарининг фойда кўриш мақсадида, бозор иқтисодиёти талабларидан келиб чиққан ҳолда ишлаб чиқариши ёки хизмат кўрсатишини талаб этади. Республиканинг иқтисодий ва молиявий барқарорликка эришишида муҳим омиллар, ишлаб чиқариш ҳажмининг ўсиши, пул қадрсизланишини пасайтириш, экспорт ҳажмини ошириш ва бошқа шу каби макроиқтисодий ўсишни таъминлаш билан бирга мамлакатда фаолият юритаётган ҳар бир корхона, фирма, компанияларнинг хўжалик субъектлари сифатида ривожлантиришни тақазо этади. Корхонанинг мустаҳкам молиявий ҳолатини сақлаб туриш учун капиталдан самарали фойдаланиш, унинг манбасини тўғри танлаш, капиталнинг юқори рентабеллик даражасини ушлаб туриш ва тўлов қобилиятини мавжудлигини таъминлаш керак. Юқорида санаб ўтилган шартларни бажарилиши эса корпоратив молиянинг мақсадини ташкил қилади. Замонавий компаниялар ривожланишида бошқарув бўғинининг молиявий раҳбари катта рол ўйнайди. ХХ асрнинг биринчи ярмида молиявий раҳбарлар корхонанинг ривожланиши ва пулли ҳисоб-китобларни амалга ошира олиши учун асосан маблағларни жалб қилиш билан банд эдилар. 50-йилларнинг концепцияси молиявий раҳбарларнинг ўз мажбуриятлар соҳасини кенгайтириб олишга, яъни узоқ муддатли инвестицион лойиҳаларни танлаш вазифасини ҳам бажаришга мажбур этди.
Ҳозирги вақтда молиявий раҳбарлар фаолиятига бизнес-мухити ташқи омилларининг таъсири кучайиб бормоқда. Амалиётда улар қуйидаги муаммолар билан тўқнаш келишмоқда. Ушбу муаммолар рақобат кучайиб бориши, илмий-техник ривожланиш жадаллашуви, инфляция ва фоизлар ставкасини тез-тез ўзгаришлари, дунёнинг иқтисодий ривожланишидаги ноаниқликлар валюта курсларининг ўзгариши, солиқ қонунчилигидаги ўзгаришлардан иборатдир. Молиявий муаммоларни ҳал этишда юқоридаги омилларни инобатга олиш зарурлиги сабабли молиянинг бошқарувдаги стратегик роли ортади.

8.5. Корхона молиявий ҳисоботлардан фойдаланувчилар ва уларнинг манфаатлари

Молиявий ҳисобот-ҳисоботлар шаклининг тўпламидир. У молиявий ҳисоб маълумотлари асосида тайғрланади ва фойдаланувчиларга корхонанинг молиявий аҳволи, фаолияти тўғрисида батафсил маълумот беради, шунингдек, ҳисобот даврида корхонанинг молиявий ҳолати ўзгаришлари тўғрисида оддий ва аниқ шаклда фойдаланувчилар учун амалий қарорлар қабул қилишга кўмаклашади. Молиявий ҳисоб, ўз навбатида, ички фойдаланувчилар учун ишлаб чиқариш ҳисоби маълумотлари умумлаштиришга ҳам қўлланилади. 
Бозор иқтисодиғтига ўтиш жарағнида турли мулк шаклидаги корхоналар фаолиятида эркин муносабат юритиш, щамкорликда фаолият кўрсатиш учун шерик танлай билиш, ўзи ишлаб чиқарган мащсулот ва уни сотишдан олган даромадга тўлиқ эгалик қилиш, молиявий кўрсаткичларининг ўзгаришига бевосита таъсир этади. Янгича иш юритиш ташқи ва ички бозорлардан тажрибали мижоз ва ҳамкорлар танлаш билан бирга уларнинг молиявий имкониятларини ўрганиш зарурлигини кўрсатади. Корхоналар фаолиятини ўрганишда молиявий щисобот асосий манба бўлиб хизмат қилади. Улар молиявий маълумотларнинг умулаштириши натижасида тузилади ва щамкорликда ишловчилар ўртасида бир-бирини ўрганиш воситаси бўлади.
Корхона молиявий щолатининг тащлили нафақат ушбу корхонанинг ўзи учун, балки унинг турли туман шериклари, мулкдорлари ва молиявий идоралар учун ҳам катта аҳамиятга эга. 
Кредит берувчилар даставвал корхонанинг қарз мажбуриятларини тўлаш қобилияти билан қизиқадилар. Узоқ муддатли кредит берувчи банк ёки облигациялар эгасини корхонанинг олинган кредитлар бўйича фоизлар ва қарзнинг асосий суммасини тўлаш қобилияти қизиқтиради.
Молиявий барқарорлик кўрсаткичлари.
Кичик тадбиркорлик субъектлари фаолиятининг иқтисодий самарадорлиги улар билан ҳамкорлик қилувчи ташқи субъектлар, яъни моддий-техника таъминоти корхоналари, турли иш ва хизматлар кўрсатувчи корхоналар, маҳсулот сотишга кўмаклашувчи, тайёрлов ва қайта ишлаш корхоналари, кредиторлар ва инвесторлар учун ҳам муҳим аҳамиятга эга. Ташқи субъектлар, биринчи навбатда, хўжаликнинг молиявий ҳолатини ифода этувчи кўрсаткичларга эътибор қаратадилар. Бу кўрсаткичларга қуйидагиларни киритиш мумкин:
· капитал таркиби кўрсаткичлари;
· тўлов қобилияти (ликвидлик) кўрсаткичлари;
· иш фаоллиги кўрсаткичлари;
· рентабеллик кўрсаткичлари.
Капитал таркиби кўрсаткичлари кичик тадбиркорлик корхоналарига узоқ муддатли молиявий маблағлар (қўйилмалар) киритган кредиторлар ва инвесторларнинг ҳимояланиш даражасини акс этиради. У корхонанинг узоқ муддатли молиявий мажбуриятларини бажариш қобилиятини ифодалайди.
Мулк коэффиценти (Км) кичик тадбиркорлик субъектлари жами капиталида ўз хусусий капиталининг улушини кўрсатади: 

бу ерда: ХК-корхонанинг хусусий капитал қиймати;
ЖАйк-корхона жами активларининг ўртача йиллик қиймати.
Корхона мулкдорлари жами капитал таркибида ўз капитали улуши юқори бўлишидан манфаатдор бўладилар. Бу коэффицент бирдан юқори бўлиши мақсадга мувофиқ. Чунки, у корхонанинг иш фаоллиги тушиб кетган ҳолларда кўп йўқотишлардан асрайди ва кредитлар жалб этиш учун гарови сифатида чиқади.
Молиявий қарамлик коэффиценти (Кмк) корхонанинг ташқи қарзларга боғлиқлик даражасини ифодалайди: 

бу ерда: КК-қарз эвазига жалб этилган капитал қиймати;
ХК-корхонанинг хусусий капитали қиймати.
Бу кўрсаткич қанча юқори бўлса, корхонанинг қарзлари шунча кўп ва банкротлик хатари шунча юқори бўлади. Рақобатли бозор муҳитида бу кўрсаткич бирдан юқори бўлмаслиги мақсадга мувофиқ.
Бошқарув қарорлари қабул қилиш учун зарурий ахборотлар албатта молиявий менеджмент учун тегишли ахборотлар манбаларининг сифати, кўрсаткичлари ва эҳтимоллилигига бевосита боғлиқдир. Бунда биринчи навбатда корхоналарнинг ички молиявий ҳолатини ўзда акс эттирувчи молиявий ҳисоботлар асосий рол ўйнайди. Молиявий ҳисоботлар молиявий менеджмент учун бошқарув, молиявий, инвестицион қарорлар қабул қилишдаги энг муҳим молиявий ахборотлар манбаи ролини ўйнайди.
Бозор иқтисодиёти шароитида корхоналардаги мавжуд молиявий хисоботлар тизими асосан қуйидагиларни ўз ичига олади:
- баланс;
- молиявий натижалар тўғрисидаги ҳисобот;
- асосий воситалар ҳаракати тўғрисидаги ҳисобот;
- бюджетга тўланмалар тўғрисидаги ҳисоботлар,
- пул оқимлари тўғрисидаги ҳисобот;
- хусусий капитал тўғрисидаги ҳисобот;
- дебиторлик ва кредиторлик тўғрисидаги ҳисоботлар.
Турли мамлакатларда ҳисоботларни шакллантиришга ўзига хос талаблар қўйилади, бироқ ҳисобот тизимининг асосий шакллари сифатида баланс ва молиявий натижалар тўғрисидаги ҳисоботлар тўзилади. Ҳисоботнинг қолган шакллари баланс ва молиявий натижалар тўғрисидаги ҳисобот шакллари ҳосиласи сифатида тузилади. Умуман ҳисобот тизими элементларининг деталлаштирилиши корхоналар иқтисодий фаолияти натижаларини молиявий акс эттирилишини осонлаштиради ва ундан фойдаланувчилар учун бир қатор қулайликлар туғдириши мумкин.
Молиявий менеджмент ахборотларининг асосий манбаи корхоналарнинг бухгалтерлик баланси ҳисобланади.

8.6. Молиявий таҳлилнинг асосий усуллари

Иқтисодий таҳлил қилишда, маълумотларни қайта ишлашда турли-таман услублар қўлланилади. Бу усулларни қўллаш жараёнида таҳлил методининг асосий ҳусусиятлари комплекс ва системалашганлиги яққол кўринади. Хўжалик жараёнларининг умумий бирлиги, кетма-кетлиги ва айрим элементлардан иборатлиги таҳлил қилишда асосий эътиборда туради.
Таҳлил усулларини қўллаш ўрганилаётган жараёнларни бир-бирига боғлиқлиги, ўзгариш сабаби, таъсир кўрсатган омиллар ва қўшимча сабабларни аниқлашга ёрдам беради. 
Ҳозирги бозор иқтисодиёти шароити аксарият етук иқтисодчи олимларимиз таҳлилнинг усулларини иқтисодий адабиётларда шартли равишда икки гуруҳга ажратиб кўрсатмоқда. Молиявий таҳлил усулларини қуйидаги икки гуруҳга ажратиш мумкин:
1. Оддий-анъанавий усуллар гуруҳи;
2. Иқтисодий-математик усуллар гуруҳи.
Оддий-анъанавий усуллар гуруҳига иқтисодий таҳлил пайдо бўлгандан буён қўлланилиб, анъанага айланиб, амалий тажрибадан кенг қўлланилиб келаётган усуллар киритилади. Улар таркибига мутлоқ ва нисбий фикрларни аниқлаш усули, таққослаш усули, гурухлаштириш усули, балансли боғланиш усули, индекс усули, фоизлар фарқ усули ва ҳакозо усулларни киритишимиз мумкин.
Иқтисодий-математик усуллар иқтисодий ахборотларни рақамлаштириш ва қайта ишлаш, бу маълумотларни тез муддатда бошқарув ходимларига узатиш ишлари бошланганда қўлланилади. Иқтисодий-математик усуллар гуруҳига одатда, корреляцион ва регрессион таҳлил усули, назарий ўйин (назарий хизмат кўрсатиш) усули, иқтисодий ташҳис қўйиш усули, интеграл усули, функционал қийматли таҳлил усули, чизиқли программалаштириш усули, графикли усул, эвристик таҳлил усули ва ҳакозо усулларни киритишимиз мумкин.
8.1.-жадвал
Таҳлилда қўлланиладиган иқтисодий-математик усуллар ва уларни қўллаш ўрни
	Т/р
	Усулларнинг номи
	Изоҳ 

	1
	Корреляцион-регрессион таҳлил усули
	Ўзгарувчи бирликка таъсир этувчи, ўзаро алоқадорлик ва боғланишдаги алоҳида белгининг бошқа белгилар таъсирида ўзгаришларни аниқлаш.

	2
	Логорифмлар усули
	Натижавий кўрсаткичга таъсир этувчи кўплаб омилларнинг таъсирини аниқлашнинг математик ифодага солиниши.

	3
	Детерминантлар усули
	Якуний ифодага таъсир этувчи бир омилнинг иккинчи омилни туғдирувчи ва уларнинг алоҳида таркибланиши.

	4
	Матрицалар усули
	Якуний ифода ва натижавий кўрсаткичларга таъсир этувчи омилларни жуфтлик, бирлик ва кўплик коэфициентларда аниқлаш.

	5
	Чизиқли программалаштириш усули
	Хўжалик жараёнларини функция ва чекланишларда қаторли тарзда программалаштириш ва уларни бошқариш бўйича муқобил қаторлардан энг оптимал вариантини аниқлаш. 

	6
	Назарий ўйин усули
	Ижтимоий, экологик, технологик шартларни хисобга олган ҳолда бошқаришни бир хил даражада сақлашнинг шартларини белгилаш.



Иқтисодий-математик усулларни қўллаш асосида:
- таҳлилни бажариш муддати тезлашади;
- ўзгаришлар ва уларнинг таъсирини аниқ хисоблаш мумкин;
- оддий-анъанавий усуллар билан ҳисоблаб бўлмайдиган мураккаб омиллар ва кўп омилли кўрсаткичларни тўлиқ ўрганиш имкони туғилади;
- ҳар бир таъсир этувчи омилнинг миқдор ва сифат жиҳатларини аниқ кўрсатиб бериш имконияти туғилади;
- ҳисоблаш техникаларидан фойдаланиш осонлашади ва ҳакозо.



Назорат ва муҳокама учун саволлар

1. Рақобатли устунлик нима?
2. Рақобатли устунликни интеграл баҳолаш методикаси нимадан иборат?
3. Корхоналарни рақобатбардошлигини баҳолаш механизмини тушунтиринг
4. Корхоналарни рақобатбардошлигини ташкил этишнинг қайси тамойилларини биласиз?
5. Ўзбекистон Республикаси корхоналарида молиявий ҳисоботларни ташкил қилиш ва юритишнинг ҳуқуқий-меъёрий асосларига нималар киради?
6. Корхона молиявий ҳисоботларидан кимлар фойдаланади?
7. Корхона молиявий ҳисоботларидан фойдаланувчилар қандай манфаатларни кўзлайди?
8. Молиявий таҳлилнoма?
[bookmark: _heading=h.gjdgxs]9. Молиявий таҳлилнинг асосий усулларини сананг ва мазмунини тушунтириб беринг.

